
 



 



 



 



 



 

 



2024-2025 оқу жылында 7 Б сыныбының «Біртұтас тәрбие» бағдарламасын жүзеге асыру бойынша 

жүргізілген жұмыстарының анықтамалығы. 

02.09.2024 ж. 7 Б сыныбымен «Менің Отаным Қазақстан» тақырыбында тәрбие сағаты өткізілді. 

Мақсаты:  Оқушыларға Отан туралы түсінік бере отырып, туған жерге деген сүйіспеншілік пен 

патриоттық сезімдерін қалыптастыру. Қазақстанның тарихы мен жетістіктері туралы білімдерін кеңейту, 

елін сүюге, құрметтеуге тәрбиелеу. 

       Сынып жетекшісінің ұйымдастыруымен өткізілген тәрбие сағаты барысында оқушылар Отан туралы 

өлеңдер оқып, патриоттық әндер шырқады. Қазақстан Республикасының рәміздері мен Тәуелсіздік 

жолындағы маңызды тарихи оқиғалар жөнінде мәліметтер айтылды. «Менің Отаным – Қазақстан» 

тақырыбында оқушылар эссе, шағын ойтолғау жазып, туған елге деген құрметтерін білдірді.   

        Іс-шара оқушылардың Отанға деген сүйіспеншілігін арттырып, азаматтық ұстанымын 

қалыптастыруда маңызды рөл атқарды. Оқушылар ел болашағына бейжай қарамайтын, ұлтжанды тұлға 

болуға талпынды. 

                                                      



10.11.2024 ж. Ағайынды Гриммдердің «Қарша қыз бен жеті ергежейлі» ертегісінің желісі бойынша 7 

сыныптар арасындағы қойылымда І орын алды. 

         

 

10.12.2024 ж . Үнем-қоғам қуаты тақырыбында тәрбие сағаты өткізілді. Мақсаты:  Оқушыларға 

үнемшілдік, жауапкершілік және экологиялық мәдениет туралы түсінік беру. Энергия, су, табиғи 

ресурстарды үнемді пайдалануға баулу арқылы олардың бойында тұтынушылық мәдениетті 

қалыптастыру. 

      Тәрбие сағаты барысында оқушыларға үнемдеудің маңызы, ресурстарды дұрыс пайдалану жолдары 

жайлы ақпарат берілді. Презентациялар көрсетіліп, «Қалай үнемдейміз?» тақырыбында пікірталас өтті. 

Сонымен қатар, оқушылар өз отбасыларында қолданатын үнем тәсілдерін ортаға салып, шығармашылық 

тапсырмалар орындады. 

        Оқушылар үнемшілдік – тек жеке адамға емес, тұтас қоғамға пайдалы екенін түсінді. Іс-шара 

олардың күнделікті өмірде жарықты, суды, жылуды және басқа да ресурстарды ұқыпты пайдалану 

дағдысын дамытуға ықпал етті. 



         

 

01.03.2025ж. Алғыс айту күніне орай тәрбие сағаты өткізілді. 

Мақсаты:  Оқушыларды алғыс айту, ризашылық білдіру, мейірімділік пен сыйластыққа тәрбиелеу. 

Қазақстан халқы Ассамблеясы бастамасымен белгіленген Алғыс айту күнінің мәнін түсіндіру арқылы 

ынтымақ пен татулықты насихаттау. 

        Тәрбие сағаты барысында оқушыларға Алғыс айту күнінің шығу тарихы мен маңызы түсіндірілді. 

Оқушылар жүрекжарды алғыстарын айтып, ата-анаға, ұстазға, достарына ризашылықтарын білдіріп, 

арнайы ашықхаттар мен суреттер көрсетті. Сонымен қатар шағын сахналық көріністер қойылып, алғыс 

туралы мақал-мәтелдер мен өлеңдер оқылды. 

           Іс-шара оқушылардың бойында адамгершілік, ізгілік, сыйластық қасиеттерін қалыптастыруға 

бағытталды. Балалар алғыс айту мәдениетінің маңызын түсінді. Тәрбие сағаты тәрбиелік мәні жоғары, 

мазмұнды әрі жылы атмосферада өтті. 



 

       

 

 

    19.03.2025 ж.Наурыз мерекесіне орай ұлттық спорт түрінен жарыс өткізілді. Мақсаты:  Оқушыларға 

қазақ халқының салт-дәстүрі мен ұлттық ойындарын таныту, оларды құрметтеуге баулу, саламатты өмір 

салтын насихаттау және командалық бірлік пен достықты арттыру. 

Өткізілген ойын түрлері:    

– Арқан тарту   

– Күш сынасу (білек күші, көтеру т.б.)   

– Асық ойыныСайысқа сыныптар арасында командалар құрылып, әр ойын түрінен жарыстар 

ұйымдастырылды. Арқан тарту ойынында оқушылар ұйымшылдықпен, біріге күш салып бақ сынады. 



Күш сынасу жарысында оқушылар өз күштерін көрсетіп, жеңіске деген жігерін байқатты. Асық ойыны 

барысында дәстүрлі ойынды меңгеру мен ептілік танытуға тырысты. 

      Ұлттық ойындар сайысы жоғары деңгейде өтті. Оқушылардың қызығушылығы артып, қазақ 

халқының ұлттық мұрасы саналатын ойын түрлеріне деген құрметі күшейді. Сайыс жеңімпаздары мақтау 

қағаздарымен марапатталды. Іс-шара өз мақсатына жетіп, мерекелік көңіл-күй сыйлады. 

       

 

                                               



 

 

 

7 мамыр Отан қорғаушылар күніне орай мерекелік тәрбие сағаты өткізілді. 

 Мақсаты:  Оқушыларға Отан қорғаушылар күнінің мән-мағынасын түсіндіру, Отанға деген 

сүйіспеншілік пен патриоттық сезімді қалыптастыру, әскери қызметтің маңызын ұғындыру және ел 

қорғаған азаматтарға құрмет көрсету. 

     Сынып сағаты Мемлекеттік Әнұранмен ашылып, 7 мамыр мерекесінің шығу тарихы мен маңызы 

жөнінде мұғалімнің түсіндірмесімен басталды. Оқушылар Отан, ерлік, батырлық туралы өлеңдер оқып, 

патриоттық әндер орындады. Қазақстан әскері жайлы бейнебаян көрсетіліп, шағын сахналық көріністер 

қойылды. Ер балаларға арнайы құттықтаулар айтылып, «Болашақ жауынгер» атты ойын 

ұйымдастырылды. 

      Іс-шара оқушыларға патриоттық тәрбие беруде, әскери қызметтің қадірін түсіндіруде үлкен рөл 

атқарды. Балалар өздерінің ел қорғаны болуға лайықты азамат болулары керектігін ұғынды. 



       

 

 

 


